
1053. கரப்புஇலா நெஞ்சின் கடன் அறிவார் முன்நின்று
இரப்பும்ஒர் ஏளர் உடைத்து.
ஒளித்தல் இல்லாது நெஞ்சொடு கொடுக்கும் முறைமையறிந்து கொடுப்பாரிடம் இரத்தலும் இரப்பவர்க்கு அழகேயாம்.
'நெஞ்சிற் கடனறிவார் நெஞ்சொடு கொடுத்தல் - ஒப்புக்குக் கொடுக்காமல் உள்ளத்துடன் கொடுத்தல் என்பது கருத்து.
சங்ககாலப் புலவர்கள்-அரசர்கள் உறவு எண்ணத்தக்கது. 1053,
1054. இரத்தலும் ஈதலே போலும் கரத்தல்
கனவிலும் தேற்றாதார மாட்டு.
தம்மிடம் உள்ளதை ஒளித்தல் பற்றிக் கனவிலும் அறியாதாரிடம் இரத்தலும் ஈதல் போன்றது.
ஈதலில் உள்ள பெருமை போல இரத்தல் பெருமை என்பதால் “ஈதலே போலும்’ என்றார். 1054.
1055. கரப்பிலார் வையகத்து உண்மையால் கணநின்று
இரப்பவர் மேற்கொள் வது.
இந்த உலகத்தில் ஒளிக்காமல் உதவும் பண்புடையாள் இருப்பதால் இரப்பவர் இரக்கும் இயல்பினராயினர்.
ஒளித்து வாழ விரும்பாமல் இரந்துவருவோர்க்கு உதவும் பண்புடையார் உலகத்திலுள்ளனர். அதனாலேயே இரத்தல் தொழில் அற்றுப் போய்விட வில்லை. 1055.
1056. கரப்புஇடும்மை இல்லாரைக் காணின் நிரப்புஇடும்பை
எல்லாம் ஒருங்கு கெடும்.
ஒளித்து வாழும் துன்பமில்லாரைக் காணின் இரந்து வாழும் துன்பமுடையாரின் துன்பமெலாம் ஒருங்கே கெடும்.
செல்வத்தை ஒளித்துக் காத்து வாழ்தலும் துன்பமே என்பதனை உணர்த்தக் “கரப்பிடும்பை' என்றார். கரப்பினால் வரும் இடும்பையாவது, களவு முதலியவற்றால் செல்வம் அழியாமல் காக்கும் துன்பம்.
வறுமை முழுதும் கெடும் என்பதை உணர்த்த நிரப்பிடும்பை யெல்லாம் ஒருங்கு கெடும்” என்றார். 1056.
1057. இகழ்ந்து எள்ளாது ஈவாரைக் காணின் மகிழ்ந்துள்ளம்
உள்ளுள் உவப்பது உடைத்து.

